
Муниципаль  хезмәт турында 

Татарстан  Республикасы кодексына 
3 нче кушымта 

Җирле администрация башлыгы вазыйфасына

билгеләнүче зат белән үрнәк контракт
20__ елның  "___ "__________                                                                   _____________
Бер яктан  "Россия Федерациясендә җирле үзидарә  оештыруның гомуми принциплары турында" 2003 елның  6 октябрендәге  131-ФЗ номерлы Федераль закон, "Россия Федерациясендә муниципаль хезмәт турында" 2007 елның                  2 мартындагы 25-ФЗ номерлы Федераль закон, "Татарстан Республикасында җирле үзидарә турында" 2004 елның 28 июлендәге 45-ТРЗ номерлы Татарстан Республикасы Законы,  Муниципаль  хезмәт турында Татарстан Республикасы  кодексы һәм муниципаль берәмлек уставы (алга таба – устав) нигезендә эш итүче муниципаль берәмлек башлыгы (алга таба – Башлык)  һәм икенче яктан  җирле администрация башлыгы вазыйфасына билгеләнүче зат (алга таба – башкарма комитет җитәкчесе) түбәндәгеләр турында әлеге контрактны төзеделәр.  

1. Гомуми нигезләмәләр

1.1. Әлеге контракт законнар һәм устав нигезендә башкарма комитет җитәкчесе һәм җирле үзидарә органнары арасындагы хезмәт мөнәсәбәтләрен һәм башка мөнәсәбәтләрне җайга сала, әлеге контракт якларының хокукларын һәм бурычларын билгели. 

1.2. Башкарма комитет җитәкчесе законнарда, уставта һәм әлеге контрактта билгеләнгән шартларда әлеге контракт гамәлдә булган чорга  башкарма комитет белән җитәкчелек итү буенча бурычларны үз өстенә ала.

2. Контрактның төп шартлары

2.1. Башкарма комитет җитәкчесе үз вазыйфасына конкурс нәтиҗәләре буенча муниципаль берәмлекнең вәкиллекле органы тарафыннан билгеләнеп куела.

2.2. Башкарма комитет җитәкчесе муниципаль хезмәткәр була һәм башкарма комитетка җитәкчелек итә. 

2.3. Башкарма комитет җитәкчесенең эшчәнлеге муниципаль берәмлекнең вәкиллекле органы һәм Башлык контролендә була, һәм ул аларга хисап тота.

2.4. Әлеге контракт буенча эш башкарма комитет җитәкчесе өчен төп эш булып санала. 

2.5. Башка шартлар __________________________________________________
_______________________________________________________________________ .
3. Башкарма комитет җитәкчесенең җирле әһәмияттәге мәсьәләләрне хәл итүгә кагылышлы өлешендә хокуклары һәм бурычлары 

3.1. Башкарма комитет җитәкчесенең хокуклары һәм бурычлары  законнар, устав, башка муниципаль хокукый актлар һәм әлеге контракт белән билгеләнә.

3.2. Башкарма комитет җитәкчесе:

3.2.1. берүзе баш булу принципларында җирле администрация  (алга таба – башкарма комитет) эшчәнлегенә җитәкчелек итә һәм башкарма комитет компетенциясенә керә торган вәкаләтләрнең башкарма комитет тарафыннан үтәлеше өчен муниципаль берәмлекнең вәкиллекле органы  һәм Башлык каршында шәхсән җаваплы була;

3.2.2. муниципаль берәмлекнең вәкиллекле  органы, Башлык,  җирле үзидарәнең, шул исәптән  башка муниципаль берәмлекләрнең  бүтән органнары, дәүләт хакимияте органнары, гражданнар һәм оешмалар белән мөнәсәбәтләрдә башкарма комитет исеменнән эш йөртә;

3.2.3. муниципаль берәмлекнең комплекслы социаль-икътисадый үсеш планнарының һәм программаларының проектларын һәм аларның үтәлеше турындагы хисапларны муниципаль берәмлекнең вәкиллекле органы каравына кертә; 

3.2.4. башкарма комитет структурасы проектын, башкарма комитет хезмәткәрләренең иң чик санын һәм аларның хезмәте өчен түләү фондын муниципаль берәмлекнең вәкиллекле органы раславына кертә, хезмәткәрләрнең иң чик саны һәм хезмәт өчен түләү фонды белән билгеләнеп расланган структура нигезендә башкарма комитетның штат расписаниесен раслый; 

3.2.5. башкарма комитет җитәкчесе урынбасарларын, башкарма комитет органнары җитәкчеләрен, Башлык белән килешеп, вазыйфаларына билгеләп куя һәм вазыйфаларыннан азат итә, үз урынбасарлары арасындагы йөкләмәләрне бүлә, муниципаль  хезмәткәрләрне һәм башкарма комитетның башка хезмәткәрләрен вазыйфаларына билгеләп куя һәм вазыйфаларыннан азат итә, аларның эшчәнлеген тикшереп тора, аларга карата кызыксындыру чараларын һәм дисциплинар җаваплылык чараларын куллана; 

3.2.6. расланган   бюджет нигезендә муниципаль берәмлек акчалары белән эш итә, законнар нигезендә  муниципаль берәмлекнең бюджет счетларын һәм башка счетларын ача һәм яба; 

3.2.7. үз эшчәнлегенең һәм башкарма комитет эшчәнлегенең  нәтиҗәләре турында, шул исәптән муниципаль берәмлекнең  вәкиллекле органы тарафыннан куелган мәсьәләләрне хәл итү хакында муниципаль берәмлекнең вәкиллекле органына еллык хисаплар тапшыра; 

3.2.8. башкарма комитет эшчәнлеге турында халыкка даими рәвештә мәгълүмат бирә, башкарма комитет хезмәткәрләре тарафыннан гражданнарны кабул итүне оештыра, айга кимендә бер мәртәбә гражданнарны шәхсән үзе кабул итә, гражданнар тәкъдимнәрен, гаризаларын һәм шикаятьләрен карый, алар буенча карарлар кабул итә; 

3.2.9. дәүләт һәм башка органнарда муниципаль берәмлек мәнфәгатьләрен тәэмин итү һәм яклау чараларын күрә, башкарма комитет исеменнән судка гаризалар бирә, ышанычнамәләр бирә;

3.2.10.  законнар, устав, муниципаль берәмлекнең вәкиллекле органы карарлары һәм әлеге контракт нигезендә башка вәкаләтләрне гамәлгә ашыра. 

3.3.  Башкарма комитет җитәкчесе муниципаль берәмлек исеменнән мөлкәт хокукларын  һәм башка хокукларны, бурычларны алырга һәм гамәлгә ашырырга, судта ышанычнамәсез эш итәргә хокуклы. 

3.4. Башкарма комитет җитәкчесе федераль законнар, Татарстан Республикасы законнары, устав,  муниципаль берәмлекнең вәкиллекле органы норматив хокукый актлары белән бирелгән  вәкаләтләре кысаларында җирле әһәмияттәге мәсьәләләр буенча  һәм федераль законнар һәм  Татарстан Республикасы законнары белән җирле үзидарә органнарына тапшырылган  аерым дәүләт вәкаләтләрен  гамәлгә ашыруга бәйле  мәсьәләләр буенча, шулай ук башкарма комитет эшен оештыру мәсьәләләре буенча башкарма комитет  күрсәтмәләрен чыгара.

3.5. Башка хокуклар __________________________________________________
_______________________________________________________________________ .
3.6.  Башкарма комитет җитәкчесе түбәндәгеләрне үтәргә тиеш: 

3.6.1. Россия Федерациясе Конституциясен, Татарстан Республикасы Конституциясен, федераль законнарны һәм Татарстан Республикасы законнарын, Россия Федерациясенең һәм Татарстан Республикасының башка норматив хокукый актларын, уставны һәм башка муниципаль хокукый актларны үтәргә, муниципаль берәмлекнең вәкиллекле органы һәм Башлык карарларын үтәргә һәм аларның үтәлешен тәэмин итәргә;  

3.6.2. гражданнар һәм оешмалар  хокукларын һәм законлы мәнфәгатьләрен үтәүне һәм яклауны тәэмин итәргә; 

3.6.3. Башлык, муниципаль берәмлекнең вәкиллекле органы, җирле үзидарәнең башка органнары белән хезмәттәшлек итүне  законнарда, уставта, башка муниципаль хокукый актларда һәм әлеге контрактта билгеләнгән тәртиптә һәм рәвешләрдә гамәлгә ашырырга; 

3.6.4.  үз вазыйфаи бурычларын намус белән үтәргә;

3.6.5. үз хезмәт вазыйфаларын үтәү өчен кирәкле квалификация дәрәҗәсен тиешенчә тотарга;

3.6.6. дәүләт серен һәм федераль законнар белән саклана торган башка серне тәшкил итүче белешмәләрне, шулай ук үз вәкаләтләрен үтәүгә бәйле рәвештә аңа мәгълүм булган белешмәләрне, шул исәптән гражданнарның шәхси тормышына һәм сәламәтлегенә кагылышлы яисә аларның  намусына һәм абруена кагылышлы белешмәләрне фаш итмәскә; 

3.6.7. муниципаль  хезмәткә бәйле тыюларны һәм чикләүләрне законнар нигезендә үтәргә;

3.6.8. билгеләнгән тәртиптә үзе һәм гаилә әгъзалары турында Россия Федерациясе  законнарында каралган белешмәләр тапшырырга;

3.6.9. дәүләт мөлкәтен һәм муниципаль мөлкәтне, шул исәптән вәкаләтләрен үтәү өчен үзенә тапшырылган мөлкәтне сакларга.

3.7. Башкарма комитет җитәкчесе үз вәкаләтләрен гамәлгә ашырганда мәнфәгатьләр конфликты барлыкка килү очракларын булдырмаска тиеш.

Мәнфәгатьләр конфликты дигәндә, башкарма комитет җитәкчесенең шәхси кызыксынучанлыгы үз вазыйфаи бурычларын объектив үтәүгә тәэсир итә торган яисә тәэсир итәргә мөмкин булган һәм шуның аркасында башкарма комитет җитәкчесенең шәхси кызыксынучанлыгы һәм гражданнарның, оешмаларның, җәмгыятьнең, Россия Федерациясенең, Татарстан Республикасының, муниципаль берәмлекнең законлы мәнфәгатьләре арасында гражданнарның, оешмаларның, җәмгыятьнең, Россия Федерациясенең, Татарстан Республикасының, муниципаль берәмлекнең шул законлы мәнфәгатьләренә зыян китерергә мөмкин булган каршылык барлыкка китерә торган яисә барлыкка китерергә мөмкин булган вәзгыять  дип аңларга кирәк. 

Башкарма комитет җитәкчесенең  шәхси кызыксынучанлыгы дигәндә, башкарма комитет җитәкчесенең  вазыйфаи бурычларын үтәгәндә акчалата йә натуралата  керемнәр алу (нигезсез баю), турыдан-туры башкарма комитет җитәкчесе, аның гаилә әгъзалары һәм аның белән туганлыкта яисә әшнәлектә торучы   башка затлар (ата-анасы, ире йә хатыны, балалары, ага-энеләре, апа-сеңелләре, шулай ук ире йә хатынының ага-энеләре, апа-сеңелләре, ата-анасы, балалары һәм балаларының ире йә хатыны) өчен, шулай ук башкарма комитет җитәкчесенә финанс яктан яисә башка йөкләмәләр буенча бәйле гражданнар яки оешмалар өчен  матди яктан файдалы керемнәр  алу мөмкинлеге дип аңларга кирәк.

Башкарма комитет җитәкчесендә мәнфәгатьләр конфликтына китерә торган яисә китерергә мөмкин булган шәхси кызыксынучанлык барлыкка килгән очракта, башкарма комитет җитәкчесе бу хакта язма рәвештә Башлыкка хәбәр итәргә һәм мондый конфликтны булдырмый калдыру чараларын күрергә тиеш.

3.8. Башкарма комитет җитәкчесе законнарда, уставта, башка муниципаль  хокукый актларда, әлеге контрактта билгеләнгән башка бурычларны үтәргә тиеш.

3.9. Башкарма комитет җитәкчесе үз вәкаләтләрен гамәлгә ашырганда муниципаль берәмлек мәнфәгатьләрендә эш итәргә, үз хокукларын гамәлгә ашырырга һәм үз бурычларын намуслы һәм акыллы уйлап үтәргә тиеш.

3.10. Башка бурычлар_________________________________________________
________________________________________________________________________.
4. Башкарма комитет җитәкчесенең җирле үзидарә органнарына федераль законнар һәм Татарстан Республикасы законнары белән тапшырылган аерым дәүләт вәкаләтләрен гамәлгә ашыруга кагылышлы өлештәге хокуклары һәм бурычлары

4.1. Җирле үзидарә органнарына тапшырылган аерым дәүләт вәкаләтләрен гамәлгә ашырганда башкарма комитет җитәкчесе түбәндәгеләрне үтәргә хокуклы:

 4.1.1. җирле үзидарә органнарына аерым дәүләт вәкаләтләрен тапшыра торган федераль законнар һәм Татарстан Республикасы  законнары белән, шулай ук федераль законнар һәм Татарстан Республикасы законнары белән билгеләнгән очракларда федераль башкарма хакимият органнары һәм Татарстан Республикасы башкарма хакимияте органнары тарафыннан кабул ителә торган норматив хокукый актлар белән билгеләнгән нигезләмәләр нигезендә һәм аларны үтәү йөзеннән шушы вәкаләтләрне башкаруга бәйле мәсьәләләр буенча карарлар, шулай ук аерым дәүләт вәкаләтләрен башкару өчен үтәлеше кирәк булган  башкарма комитет эшен оештыру мәсьәләләре буенча күрсәтмәләр бастырып чыгарырга;

4.1.2. җирле үзидарә органнарына  федераль законнар белән тапшырылган аерым дәүләт вәкаләтләрен гамәлгә ашыру өчен кирәкле мәгълүматны федераль башкарма хакимият органнарыннан, аларның территориаль органнарыннан соратып алырга;

4.1.3. җирле үзидарә органнарына  Татарстан Республикасы  законнары белән тапшырылган аерым дәүләт вәкаләтләрен гамәлгә ашыру өчен кирәкле мәгълүматны Татарстан Республикасы Министрлар Кабинетыннан, Татарстан Республикасы дәүләт хакимиятенең башкарма органнарыннан һәм аларның территориаль органнарыннан соратып алырга;

4.1.4. аерым дәүләт вәкаләтләрен гамәлгә ашыру тәртибе турындагы, шулай ук аларның  үтәлешен  кирәкле матди ресурслар һәм финанс чаралары белән тәэмин итү турындагы тәкъдим белән Татарстан Республикасы дәүләт хакимияте органнарына мөрәҗәгать итәргә;

4.1.5. үзләренә тапшырылган аерым дәүләт вәкаләтләрен гамәлгә ашыру өчен уставта каралган очракларда һәм тәртиптә үз матди ресурсларыннан һәм финанс чараларыннан  өстәмә файдалану турында вәкиллекле органга  тәкъдимнәр кертергә;

4.1.6.  аерым дәүләт вәкаләтләрен гамәлгә ашыру мәсьәләләре буенча законнардагы таләпләрне бозуны бетерү турында вәкаләтле дәүләт органнары күрсәтмәләренә суд тәртибендә шикаять белдерергә;

4.1.7.  аерым дәүләт вәкаләтләрен  бирүне күздә тотучы федераль законнар яисә Татарстан Республикасы законнары нигезендә бүтән хокуклардан файдаланырга. 

4.2. Җирле үзидарә органнарына тапшырылган аерым дәүләт вәкаләтләрен гамәлгә ашырганда башкарма комитет җитәкчесе  түбәндәгеләрне үтәргә тиеш: 

4.2.1. аерым дәүләт вәкаләтләрен  гамәлгә ашыру өчен үтәлеше кирәк булган башкарма комитет эшен оештырырга;

4.2.2.  аерым дәүләт вәкаләтләрен башкару өчен бирелгән матди ресурсларның һәм финанс чараларының, шулай ук шушы вәкаләтләрне башкару өчен уставта каралган очракларда һәм тәртиптә җирле үзидарә органнары тарафыннан өстәмә рәвештә файдаланыла торган үз матди ресурсларының һәм финанс чараларының  сакланышын һәм алардан максатчан файдалануны тәэмин итүгә юнәлдерелгән  чараларны үз вәкаләтләре  кысаларында  күрергә; 

4.2.3. җирле үзидарә органнарына аерым дәүләт вәкаләтләрен тапшыра торган федераль законнар һәм Татарстан Республикасы законнары белән билгеләнгән нигезләмәләр нигезендә һәм шуларны үтәү йөзеннән чыгарылган муниципаль  хокукый актлар турындагы белешмәләрне Россия Федерациясенең вәкаләтле дәүләт органнарына һәм (яисә) Татарстан Республикасының вәкаләтле дәүләт органнарына тапшырырга;

4.2.4. җирле үзидарә органнарына аерым дәүләт вәкаләтләрен тапшыра торган федераль законнар белән билгеләнгән тәртиптә шушы вәкаләтләрне  башкару турындагы хисапларны Россия Федерациясенең вәкаләтле дәүләт органнарына тапшырырга;

4.2.5. җирле үзидарә органнарына аерым дәүләт вәкаләтләрен тапшыра торган Татарстан Республикасы законнары белән билгеләнгән тәртиптә шушы вәкаләтләрне башкару турындагы хисапларны Татарстан Республикасының  вәкаләтле дәүләт органнарына тапшырырга;

4.2.6. федераль законнар белән җирле үзидарә органнарына тапшырылган аерым дәүләт вәкаләтләрен башкаруны тикшереп торуда Россия Федерациясе дәүләт хакимияте органнарына ярдәм күрсәтергә;

4.2.7. Татарстан Республикасы законнары белән җирле үзидарә органнарына тапшырылган аерым дәүләт вәкаләтләрен башкаруны тикшереп торуда Татарстан Республикасы дәүләт хакимияте органнарына ярдәм күрсәтергә;

4.2.8.  Россия Федерациясенең вәкаләтле дәүләт органнарының язма күрсәтмәләрендә җирле үзидарә органнары яисә җирле үзидарәнең вазыйфаи затлары тарафыннан федераль законнар белән җирле үзидарә органнарына тапшырылган аерым дәүләт вәкаләтләрен башкару мәсьәләләре буенча федераль законнар таләпләрен бозуларны бетерүгә юнәлдерелгән чараларны үз вәкаләтләре кысаларында күрергә;

4.2.9.  Татарстан Республикасының вәкаләтле дәүләт органнарының язма күрсәтмәләрендә җирле үзидарә органнары яисә җирле үзидарәнең вазыйфаи затлары тарафыннан Татарстан Республикасы  законнары белән җирле үзидарә органнарына тапшырылган аерым дәүләт вәкаләтләрен башкару мәсьәләләре буенча Татарстан Республикасы законнары таләпләрен бозуларны бетерүгә юнәлдерелгән чараларны үз вәкаләтләре кысаларында күрергә;

4.2.10. аерым дәүләт вәкаләтләрен башкару өчен таләп ителә торган финанс чыгымнары исәп-хисапларын вәкаләтле дәүләт органнарына тапшырырга; 

4.2.11. аерым дәүләт вәкаләтләрен җирле үзидарә органнары тарафыннан башкаруны туктату турындагы федераль законнар һәм Татарстан Республикасы законнары белән билгеләнгән срокларда матди ресурсларны һәм файдаланылмаган финанс чараларын кире кайтарырга;

4.2.12. аерым дәүләт вәкаләтләрен җирле үзидарә органнарына тапшыра торган федераль законнар яисә Татарстан Республикасы законнары белән билгеләнгән шартлар килеп туганда һәм тәртиптә җирле үзидарә органнары тарафыннан шушы вәкаләтләрне башкаруны туктатуга юнәлдерелгән чаралар күрергә. 

5. Башлыкның хокуклары һәм бурычлары

5.1.  Башлык түбәндәгеләргә хокуклы:

5.1.1. башкарма комитет җитәкчесеннән үз бурычларын башкарганда Россия Федерациясе Конституциясен, Татарстан Республикасы Конституциясен, федераль законнарны һәм Татарстан Республикасы законнарын, Россия Федерациясенең һәм Татарстан Республикасының башка норматив хокукый актларын, уставны,  муниципаль берәмлекнең вәкиллекле органы һәм Башлык карарларын үтәвен таләп итәргә;  

5.1.2. үз вәкаләтләре кысаларында башкарма комитет җитәкчесе тарафыннан үтәлүе мәҗбүри булган  йөкләмәләр бирергә;

5.1.3. башкарма комитет җитәкчесеннән Башлык,  муниципаль берәмлекнең вәкиллекле органы вәкаләтләрен гамәлгә   ашыру өчен кирәкле, шул исәптән башкарма комитет эшчәнлеген тикшереп торуга бәйле, сорала торган яисә башка килешенгән срокларда тапшырылырга тиешле бәяләмәләрне, документларны, белешмәне һәм башка мәгълүматны соратып алырга; 

5.1.4. башкарма комитет җитәкчесенә карата законнар һәм муниципаль хокукый актлар нигезендә  кызыксындыру чараларын кулланырга; 

5.1.5. башкарма комитет җитәкчесен хезмәт вазыйфаларын үтәмәгән һәм (яисә) тиешенчә үтәмәгән өчен законнар нигезендә  дисциплинар җаваплылыкка тартырга;  

5.1.6 башкарма комитет җитәкчесе җирле әһәмияттәге мәсьәләләрне хәл итүгә кагылышлы өлештә әлеге контракт шартларын бозуга бәйле рәвештә әлеге контрактны вакытыннан алда өзү турында судка мөрәҗәгать итәргә;

5.1.7. башка хокуклар ________________________________________________
________________________________________________________________________.
5.2. Башлык башкарма комитет җитәкчесенең законнарда, муниципаль хокукый актларда һәм әлеге контрактта каралган хокукларын һәм гарантияләрен гамәлгә ашыруны тәэмин итү чараларын күрә. 

5.3. Федераль законнар һәм башка норматив хокукый актлар белән вәкаләт бирелгән органнар һәм  вазыйфаи затлар таләпләре буенча һәм законнарда каралган башка очракларда вазыйфаи бурычларын үтәү өчен медицина бәяләмәсе нигезендә каршы күрсәткечләр булуы ачыкланган очракта, Башлык башкарма комитет җитәкчесен били торган вазыйфасыннан читләштерергә (вазыйфаи бурычларын үтәүне тыярга) тиеш.

5.4. Башкарма комитет җитәкчесе һәм башкарма комитет органнары белән үзара хезмәттәшлек буенча Башлыкның бүтән вәкаләтләре законнар, устав һәм башка муниципаль хокукый актлар белән билгеләнә. 

6.  Башкарма комитет җитәкчесенә хезмәт өчен түләү һәм аның эш вакыты режимы 

6.1. Башкарма комитет җитәкчесенә гамәлдәге законнар һәм муниципаль берәмлекнең вәкиллекле органының норматив хокукый актлары нигезендә акчалата вазыйфаи тулы керем  түләнә. 

6.2. Башкарма комитет җитәкчесенең вазыйфаи оклады  күләме, инфляция дәрәҗәсен (куллану бәяләрен) исәпкә алып, тиешле елга муниципаль берәмлек бюджеты нигезендә ел саен арттырыла  (индексацияләнә). Вазыйфаи оклад күләмен арттыру (индексацияләү) турында карар  Башлык  тарафыннан  кабул ителә.

6.3. Башкарма комитет җитәкчесе үз эшчәнлеген нормага салынмаган хезмәт көне шартларында гамәлгә ашыра.

7. Башкарма комитет җитәкчесенең үз вәкаләтләрен гамәлгә ашыруның социаль-көнкүреш һәм башка шартлары

7.1. Җирле бюджет акчалары исәбеннән хезмәт вазыйфаларын башкару өчен башкарма комитет җитәкчесенә тәүлек буе эшләүче машина йөртүче белән хезмәт автомашинасы, мобиль элемтә чаралары бирелә.

7.2. Башкарма комитет җитәкчесенә командировка чыгымнары түләнә,  бүтән түләүләр башкарыла, шулай ук ел саен түләүле отпуск бирелә һәм законнарда,  муниципаль берәмлекнең вәкиллекле  органы норматив хокукый актларында муниципаль  хезмәткәрләр, Башлык өчен билгеләнгән башка гарантияләр бирелә. 

7.3. Башка шартлар___________________________________________________
________________________________________________________________________.
8. Башкарма комитет җитәкчесенең вәкаләтләре чоры 

8.1. Башкарма комитет җитәкчесе үз вәкаләтләрен гамәлгә ашыруга әлеге контракт төзелгән көннән керешә. 
Бу контракт затны башкарма комитет җитәкчесе вазыйфасына билгеләп кую турында карар кабул иткән муниципаль берәмлекнең вәкиллекле органы вәкаләтләре чорына (яңа чакырылыш муниципаль берәмлекнең вәкиллекле органы эше башланган көнгә кадәр) төзелә һәм ______ тәшкил итә.
8.2. Башкарма комитет җитәкчесенең вәкаләтләре вакытыннан алда түбәндәге очракларда туктатыла: 

8.2.1. вафат булганда; 

8.2.2.  үз теләге белән отставкага киткәндә;

8.2.3. әлеге контрактны законда билгеләнгән тәртиптә өзгәндә; 

8.2.4. "Россия Федерациясендә җирле үзидарә оештыруның гомуми принциплары турында" Федераль законның 74 статьясы нигезендә вазыйфасыннан баш тартканда;

8.2.5. суд тарафыннан хокукый сәләтсез яки хокукый сәләте  чикле дип танылганда;

8.2.6. суд тарафыннан хәбәрсез югалган дип танылганда яисә вафат дип игълан ителгәндә;

8.2.7. аңа карата судның гаепләү карары закон көченә кергәндә; 

8.2.8. даими яшәү өчен Россия Федерациясеннән  читкә киткәндә;

8.2.9. Россия Федерациясе гражданлыгы туктатылганда, чит дәүләт гражданына җирле үзидарә органнарына сайлану хокукы бирә торган  Россия Федерациясе халыкара шартнамәсендә катнашучы чит дәүләт гражданлыгы туктатылганда, муниципаль хезмәткәр чит дәүләт гражданлыгын алганда яки чит дәүләт гражданлыгына ия Россия Федерациясе гражданына җирле үзидарә органнарына сайлану хокукы бирә торган Россия Федерациясе халыкара шартнамәсендә катнашмаган чит дәүләт территориясендә Россия Федерациясе гражданының яшәүгә рөхсәт яисә даими яшәү хокукын раслый торган башка документ алганда;

8.2.10. хәрби хезмәткә чакырылганда яисә аны алыштыра торган альтернатив граждан хезмәтенә җибәрелгәндә; 

8.2.11.  "Россия Федерациясендә җирле үзидарә  оештыруның гомуми принциплары турында" Федераль законның 13 статьясындагы 3, 4 – 7 өлешләре нигезендә муниципаль берәмлек үзгәртеп корылганда,  шулай ук муниципаль берәмлек бетерелгән очракта;

8.2.12. җирлек шәһәр округына  кушылуга бәйле рәвештә муниципаль берәмлек статусын югалтканда;

8.2.13. муниципаль берәмлек чикләрен үзгәртү яисә җирлекне  шәһәр округына кушу нәтиҗәсендә муниципаль берәмлек сайлаучылары саны                      25 проценттан да  күбрәккә артканда;
8.2.14. башкарма комитет җитәкчесе вәкаләтләрен башкаручы  Башлык вазыйфага керешкәндә. 
8.3. Муниципаль берәмлекнең вәкиллекле органы вәкаләтләре чоры узгач йә аның вәкаләтләре вакытыннан алда туктатылганда, башкарма комитет җитәкчесе үз вәкаләтләрен башкарма комитетның билгеләнгән тәртиптә яңа җитәкчесе билгеләнеп куелганчы һәм аның белән контракт төзелгәнче дәвам итә.
9. Якларның җаваплылыгы

9.1. Әлеге контракт шартларын үтәмәгән һәм (яисә) тиешенчә үтәмәгән өчен яклар гамәлдәге законнар нигезендә җаваплы була.

9.2. Башкарма комитет җитәкчесе аның гаебе белән муниципаль берәмлеккә, башкарма комитетка китерелгән зыян өчен тулысынча матди җаваплы була. Әлеге җаваплылык тиешле суд карары нигезендә йөкләнә. 

 9.3. Башкарма комитет җитәкчесе җирле үзидарә органнарына федераль законнар һәм Татарстан Республикасы законнары белән тапшырылган аерым дәүләт вәкаләтләрен  шул максатларга муниципаль берәмлеккә бүлеп бирелгән матди ресурслар һәм финанс чаралары чикләрендә үтәмәгән яисә тиешенчә үтәмәгән өчен федераль законнар нигезендә җаваплы була.

9.4. Башлык  мәнфәгатьләр конфликтын җайга салу чорында башкарма комитет җитәкчесен биләгән вазыйфасыннан читләштерергә (вазыйфаи бурычларын үтәүне тыярга) хокуклы. Мондый очракта башкарма комитет җитәкчесенең биләгән вазыйфасыннан читләштерелгән вакытка акчалата  вазыйфаи тулы кереме  сакланып кала. 

9.5. Башка шартлар __________________________________________________
________________________________________________________________________.
10. Контрактны үзгәртү һәм өзү. Бәхәсләрне хәл итү

10.1. Якларның һәркайсы икенче як каршында әлеге контрактны үзгәртү (төгәлләштерү) яисә аңа өстәмә кертү турындагы мәсьәләне куярга хокуклы, алар өстәмә килешү белән рәсмиләштерелә, ул  муниципаль берәмлекнең вәкиллекле органы карары белән расланганнан соң контрактка теркәлә.

10.2. Башкарма комитет җитәкчесе белән контракт яклар килешүе буенча яисә түбәндәгеләрнең гаризасы нигезендә суд тәртибендә вакытыннан алда өзелергә мөмкин:

10.2.1. муниципаль берәмлекнең вәкиллекле  органының яисә Башлыкның – контракт  шартларын җирле әһәмияттәге мәсьәләләрне хәл итүгә кагылышлы өлешендәге бозуларга бәйле, шулай ук  федераль законда каралган башка очракларда;  

10.2.2. Татарстан Республикасы Президентының – контракт шартларын федераль законнар һәм Татарстан Республикасы законнары белән җирле үзидарә органнарына тапшырылган аерым дәүләт вәкаләтләрен гамәлгә ашыруга кагылышлы өлешендәге бозуларга бәйле; 

10.2.3. башкарма комитет җитәкчесенең – контракт шартларын җирле үзидарә органнары һәм (яисә) Татарстан Республикасы дәүләт  хакимияте органнары тарафыннан бозуларга бәйле.

10.3. Яклар  килешүен күздә тота торган очракларда контрактны вакытыннан алда өзү турындагы тәкъдим икенче якка контрактны туктатуның күздә тотыла торган вакытына кадәр ике айдан да соңга калмыйча язма рәвештә  җибәрелергә тиеш.

10.4. Яклар арасындагы бәхәсләр гамәлдәге законнарда билгеләнгән тәртиптә хәл ителә.

11. Контрактның гамәлдә булу  чоры 

11.1. Әлеге контрактның 8.1 пункты нигезендә башкарма комитет җитәкчесенең  вәкаләтләре чоры узганнан соң, әлеге контракт билгеләнгән тәртиптә яңа башкарма комитет җитәкчесе билгеләнеп куелганчыга һәм аның белән контракт төзелгәнчегә кадәр гамәлдә була. Башкарма комитетның яңа  җитәкчесе белән контракт төзелгән көннән әлеге контрактның гамәлдә булуы туктатыла һәм башкарма комитет белән җитәкчелек итү вәкаләтләре башкарма комитетның яңа  җитәкчесенә күчә.

11.2. Башкарма комитет җитәкчесе белән төзелгән контракт аерым дәүләт вәкаләтләрен гамәлгә ашыруга кагылышлы өлешендә аның вәкаләтләре чоры дәвамында гамәлдә була, әмма, аерым дәүләт вәкаләтләренең гамәлдә булуы аерым вакыт белән билгеләнгән булса, шул вәкаләтләр гамәлдә булган чордан озаграк була алмый.

11.3. Әлеге контрактның гамәлдә булуы вакытыннан алда (әлеге контрактның 11.1 пунктында билгеләнгән вакыттан алдарак) законнар һәм шушы контрактның   8.2 пункты нигезендә башкарма комитет җитәкчесенең вәкаләтләре вакытыннан алда туктатылган көннән туктатыла. 

12. Йомгаклау нигезләмәләре 

12.1. Әлеге контракт яклар имза салган көненнән үз көченә керә.

12.2. Вәкаләтләр чоры  узгач йә вәкаләтләре вакытыннан алда туктатылса, башкарма комитет җитәкчесе  кабул итү-тапшыру акты буенча барлык мөһерләрне,  штампларны, финанс документларын һәм үзендәге барлык башка документларны, сейф ачкычларын башкарма комитетның  яңа билгеләнеп куелган җитәкчесенә йә аның вазыйфаларын вакытлыча башкаручы затка тапшырырга тиеш. 

12.3. Контракт бер үк юридик көчкә ия булган өч нөсхәдә төзелде,  бер нөсхә – башкарма комитетның кадрлар хезмәтендә (башкарма комитет җитәкчесенең шәхси эш папкасында), бер нөсхә – Башлыкта,  бер нөсхә башкарма комитет җитәкчесендә саклана. 

Якларның имзалары һәм реквизитлары:
	Башлык ______________________
_____________________________
_____________________________

  (имза)                      (Ф.И.Ат.ис.)

	Башкарма комитет җитәкчесе 

_____________________________
Паспорт белешмәләре:_________________

Адрес: _______________________

_____________________________

_____________________________
                 (имза)                  (Ф.И.Ат.ис.)




